
1209-12-24, Terni (aput Interamnem in partibus Spoletanis)

Kaiser Otto IV. nimmt das Zisterzienserkloster Walkenried und dessen
Bruder mit allen Leuten und gegenwartigen wie zukunftigen Besitz-
ungen in seinen Schutz, schenkt und bestatigt ihm die genannten Gran-
gien, Dorfer, Kellereien und Weingarten, den Hof und die Schmelzofen
zu Goslar und den Hof und die Weingarten zu Wurzburg, auferdem
den Boghenstelle genannten Wald, den es im Tausch gegen Einkunfte
von zwei Talenten von seinem Vorganger, Kaiser Friedrich [l.] erworben
hat, sowie alle von seinen Vorgangern ubertragenen Freiheiten und
Privilegien, gewahrt ihnen den Erwerb von Reichsgutern, sei es durch
Kauf, Tausch oder als Almosengabe, befreit die Bruder von allen
Abgaben und Zollen in Nordhausen und gestattet ihnen den freien
Tausch ihres Silbers.

Original
Aufbewahrungsort: Wolfenbuttel, Niedersachsisches Landesarchiv, Abt.
Wolfenbuttel, Urk.-Nr. 45

Transkription
aus Asseburger UB I, Nr. 66, S. 47 u. 48

C. IN NOMINE SANCTE ET INDIVIDUE TRINITATIS. DIVINA
FAVENTE CLEMENTIA OTTO QUARTUS ROMANORUM
IMPERATOR SEMPER AIGUSTUS.

Imperialem decet munificentiam, ut in hiis facilem prebeat
assensum et favorem, que ad honorem dei et ecclesiarum
utilitatem pertinent et quietem et libenter faciat pro amore
ipsius pariter ac timore, a quo et per quem omnia habet, in
cuius manu cor eius est et omnium potestates consistunt et
iura regnorum. Eapropter in proposito habentes divinitate
propitia, non solum ea, que a divis antecessoribus nostris
imperatoribus pro ecclesiis utiliter sunt ordinata, servare, sed
etiam, si quid minus factum fuerit prout intelleximus et
poterimus, supplere, ob reverentiam sancte et intemerate
genitricis dei et virginis Marie venerabile ac dilectum nobis
monasterium in Walkenride cisterciensis ordinis et omnes
eiusdem loci fratres clericos et laicos, cum omnibus hominibus
et possessionibus, quas nunc habet et futuris temporibus iustis

modis poterit adipisci, in nostram et imperii protectionem et
speciale patrocinium suscipimus, imperiali auctoritate nichilo-
minus confirmantes eidem monasterio possessiones infra
scriptas cum omnibus suis pertinentiis: grangiam, que vocatur
Beringhe, cum villa Hotstede et villa, que dicitur Roth sive
Novale; grangiam, que vocatur Chaldenhusen, in harundineto
inferioriorum et aliam, que vocatur Bervereleiben, cum alia,
que dicitur Rithove; cellarium Bodenroth cum adiacenti vinea;
cellarium Thaleheim cum vinea sua; grangiam Kinteroth cum
alia, que vocatur Gunceroth, et curia Wodenroth; grangiam
Hildewinesburne cum alia, que dicitur Himmenroth; grangiam
Scouwen cum suis attinentiis; curiam et areas, quos possidet
predictum monasterium in Goslaria, cum universo emolu-
mento, quod ibidem habet in monte, et casas conflatorias,
quas habet in nemore; curiam et vineas ipsius in Herbipoli et
eius pertinentiis sitas; preterea silvam prefato monasterio
adiacentem, que dicitur Boghenstelle, quam ab antecessore
nostro, pie memorie imperatore Friderico, pro redditibus
duorum talentorum commutando acquisivit, cum omni
libertate possidendam perpetuo donamus et confirmamus.
Insuper quecunque bona ubicunque locorum in silvis, in agris
cultis et incultis, in pascuis, in aquis et aquarum decursibus
vel piscationibus possidet, omnesque libertates et privilegia et
donationes ipsi a predecessoribus nostris, Romanis imperatori-
bus vel quibuscunque aliis nostris sub ditis collatas confirman-
tes, illibatas precipimus omni tempore conservari. De libera
litate vero nostra ob remedium anime nostre et successorum
nostrorum, imperatorum vel regum, premissis adicimus, ut
quicquid deinceps idem monasterium de bonis imperii iustis
modis fuerit adeptum, sive per emptionem, sive per commuta-
tionem sive perelemosinarum largitionem vel alio quocunque
iusto modo, aquacunque persona, sive libera fuerit sive
ministerialis imperii, et non requisito super hoc specialiter
assensu nostro aut exspectata sententia, eadem bona et
licenter recipiat et in omni libertate quiete possideat, omni
contradictione cessante, ita ut nulla lex generalis vel privata
hoc valeat inpedire. Preterea fratres prefate ecclesie absolvi-
mus ab omni exactione et collecta, que fit in Northusen ad



qualescunque civitatis neccessitates, ut nec de areis suis
aliquid dent ad aliquam civitatis iustitiam, neque de curribus
onera ecclesie ferentibus theloneum solvatur, et liberam
concedimus facultatem commutandi argentum suum, apud
quemcunque voluerint. Imperiali igitur auctoritate precipimus,
ut nulla persona secularis vel ecclesiastica prenominatum
monasterium in rebus vel personis aliquatenus contra tenorem
huius privilegii molestare aut huic facto audeat contraire,
alioquin in nostram incurret indignationem, et volumus, ut in
poenam temeritatis sue componat quadraginta marcas auri
camere nostre inferendas. Ut hec nostra concessio omni
tempore inviolabiliter perseveret, presentem paginam sigillo
nostro iussimus communiri. Huius nostre concessionis testes
sunt hii: Volkerus patriarcha Aquilegensis, Lotharius archiepis-
copus Pisanus, lohannes Cameracensis episcopus, Henricus
Mantuanus episcopus, Henricus scolasticus Sancti Gereonis,
lohannes Bardewicensis prepositus, Gerardus comes Vien-
nensis, Azo marchio Estensis, Meinardus comes de Friol,
Salingwerra de Ferraria, Hermannus comes de Wirteneberg,
Rodolfus de Keselowe, Helmoldus de Plesse, Bernardus de
Dorstat, Luthardus de Meinerseim, Gunzelinus imperialis aule
dapifer, Heinricus de Kalendin marscalcus, Cono de
Minzenberc camerarius, Walterus de Scipfe, Henricus de
Ravenesburc, Monachus de Villa et Passawerra Mediolanensis,
Albertus Strutio, imperialis aule iudices, Henricus de
Rotenburc, Cono de Somerowe, Albertus Rindesmule,
Herewicus de Vitesen, Henricus de Raveninghe et alii multi
honesti clerici et laici.

Signum domini Ottonis quarti Romanorum

imperatoris invictissimi semper augusti.

Ego Conradus Spirensis episcopus, imperialis aule cancellarius,
vice Theodorici coloniensis archiepiscopi recognovi. Data per
manum Walteri imperialis aule prothonotari. Acta sunt hec
apud Interamnem in partibus Spoletinis, anno incarnationis
dominice millesimo ducentesimo nono, anno Regni nostri
undecimo. Imperii vero anno primo. Nono kal. lanuarii.
Indictione duodecima.

alia, que dicitur Rithove; cellarium

9)

Bodenroth cum adiacenti vinea; cellarium Thaleheim cum
vinea sua; grangiam Kinteroth cum alia, que vocatur
Gunceroth, et curia Wodenroth; grangiam Hildewinesburne

